
NUUSBRIEF  - SEPTEMBER 2011
1. Roete gestap in September: 

Thabapashwa 23-25 September: 
Hieronder ontspan Wilma, Sophie, Dave en Annatjie aan die voete van ons statige hoenderstellasie (kombuis op die grond, dan nog 2 slaap-vlakke boontoe) waarin 13 van ons Saterdagaand oorgeslaap het. As die wind waai of as iemand trappe op loop, dan wieg die ou kontrêpsie lekker saam op sy vier stelte. Maar toe ons Sondag daar wegstap en vir oulaas terugkyk, het ons besef dat dit LEKKER was en dat ons dit sommer alreeds mis...weer lieflike memories gemaak!!

Uit Dave se pen:

Dis Vrydagmiddag en ons ry Mokopane binne.  Anders as so baie ander dorpe in ons land, is Mokopane die agteruitgang gespaar.  Geen slaggate in die paaie en die bevolking is fluks besig met hul inkopies by die groot kettingwinkels en die kleiner Oosterse winkels.  

Ons ry verby die skool en die rugbyveld is mooi groen en die atletiekbaan se gras is kort gesny en die bane is perfek gekalk.  Miskien is die dorp so netjies oor die spaar kultuur.  Wanneer jy die dorp inry is daar  ‘n groot bord wat sê: Save our future prevent AIDS.  Die kerk en die kroeg is ook letterlik lanks mekaar, die kerk is toe en die kroeg is oop.  By die kerk staan daar: Jesus Saves en die kroeg het ‘n bord wat sê Buy one beer and get one free.  Verder in die hoofpad is daar Kwiksave, Kwikspar, Kwikpharm en ek is seker daar is nog ander Kwikkies ook. 

Ons ry deur die dorp sonder om ‘n bydrae tot die ekonomie te maak, behalwe miskien die tolgeld. Tom Jones sing ‘n ou liedjie oor groen gras by die huis wat hy wil aanraak of miskien aan rook.

Ndaba se stappers arriveer op die plaas vanaf Limpopo, Gauteng  en Noordwes, seker ‘n gewilde klub, ons wag net vir die stappers van Engeland en Siberië wat nie so gereeld meer saamstap nie en ook die klomp van Gauteng wat rustende lede is vir wie ons so graag saam wil hê.

Andries het die 4X4 roete aangedurf en ek,  Petro en Sophie het saamgery.  Die roete is kort en baie klipperig met skerp draaie soos see if you can make it.

Vrydagaand is die gebruiklike braai en kuier om die vuur by Dome Rock.  Dries vermaak ons weer met sy grappe en ware verhale en skink vir ons perskemampoer.  Daleen en Petro het heerlike poeding gemaak.

Die fasiliteite by die Dome Rock is baie goed.  Daar word donkies gestook vir warm storte.  Gasstowe en gas ligte word verskaf asook ‘n ketel.  Daar is braaigeriewe en genoeg stoele met ‘n tafel.  Die slaapgeriewe is netjies en daar word tot skoon paslakens verskaf.  Daar is ongelukkig net een spoeltoilet, maak dinge bietjie ongemaklik in die oggende!

Saterdagoggend na ontbyt pak ons rustig en begin stap.  Die roete is maar kort, maar verskaf heelwat uitdagings.  Op heelwat plekke word daar oor rotse geklouter en die roete neem jou altyd ná ‘n moeilike deel na ‘n panoramiese uitsig.  Ons stop gereeld op mooi plekke en sit en gesels.  Ons praat oor alles waarvan nie een van ons kenners is nie soos meteoriete, vulkaniese aksies, treine met blou trokke en 7de laan.

By ‘n afdraai in die pad kies Jeanne die kortpad wat toe langpad word.  Ons hoor later hoe sy verdwaal het, weer haar pad gevind het, poeding vir ons gaan haal het met haar motor en vasgeval het.  Al die koning se perde kon haar nie uitkry nie totdat 3 helde daar opdaag en haar voertuig  met gemak uithaal.

Kanniedood, so genoem oor die massiewe Kanniedood bome wat daar groei, is die oornaghut.  Die fasiliteite is soortgelyk aan Dome Rock.  Die slaapplek is net anders.  Die hut is ‘n dubbelverdieping stellasie (sien foto) wat nogal heen en weer wieg, maar is heel veilig.  

Na 13:00 die middag stap ‘n groep van ons na die Bergvy kamp.  Ook mooi daar met ‘n plaasdam swembad, ‘n groterige slaapkamer met baie beddens en groot braai-area.

Later die middag het ek gestap na die kranse op die plaas.  Vir diegene wat hou van abseil is daar mooi hoë kranse.  Vir die rotsklimmers is daar roetes met verskeie moeilikheidsgrade.  Daar is tot roetes wat klaar gebout is.

Baie keer wanneer daar in die veld gestap word sien jy min diere.  Gaan sit stil vir lang tye en bly doodstil.  ‘n Swartkwasmuishond het voor my verbygeloop en laat spaander toe ek beweeg om ‘n foto te neem.  Sy het voor ‘n klip gaan staan vir ‘n splitsekonde en na my gekyk en toe is sy weg.   Jy sien ook insekte, presies dieselfde kleur as die blare wat op die grond lê, doodstil tot hulle versteur word.

Later die aand is daar weer vleis gebraai en kos gemaak.  Die gebruiklike poets is ook gebak.  Die swak ekonomie raak tot die ape, hulle het Pieter se groente gelos en sy vleis gesteel om weer te gaan verkoop.  Die vleis is egter teruggevind nadat Pieter speurder gespeel het en die regte ape uitgevang het. (Nee Dave, die aap is NIE uitgevang nie, haar gewete het haar begin pla…)

Heerlik om die voorreg te hê om so in die buitelug te slaap. 

Sondagoggend na ontbyt  is almal op roetes van hul keuses terug na Dome Rock.  Daar is werklik ‘n groot netwerk van voetpaaie op Thabaphaswa.  Die staproete hoef ook nie as ‘n rugsakroete gedoen word nie.  Van die stappers het net dagstappe gedoen met ligte dagpakke.  Daar is verskeie opsies beskikbaar van hoe jy die roete wil doen.

Die plaas bied werklik baie aktiwiteite aan, bergfietsryers is ook welkom en daar is tot ‘n foefie slide.  

Nog ‘n heerlike naweek  met spesiale mense en asemrowende natuurskoon het weer te gou tot ‘n einde gekom.

Dave

2. Stap program vir 2011:  
	DATUM
	ROETE
	TIPE
	WAAR
	DAE
	KILOS
	KOSTE*

	14-16 Okt
	Mahala Manzi
	Basis
	Stoffberg
	2
	 12+ 6
	R220.00

	11-13 Nov
	Boot & Paddle
	Rugsak/roei
	Potchefstroom
	2
	 7km stap & 10 roei
	 R 495.00

	10-13 Des
	Blyderivierspoort
	Rugsak
	Bourkes Luck
	3
	9+13+9
	R190.00

	10-13 Des
	Fanie Botha
	Rugsak
	Sabie
	3-5
	
	R305.00

	20-22 Jan
	Groenkloof 
	Jaarvergadering
	Fonteinedal
	2
	10 + 4
	R 90.00


*Onthou om R17 bankkostes by te sit indien jy kontant betaal.
LET WEL:


· Daar is nog plekke oop op Mahala Manzi, selfs 1 plek op Blyderivier. 
· Let op dat die Fanie Botha ook bespreek is en dat `n paar mense reeds daarvoor geboek en betaal het. As jy dus belangstel, nou is jou kans!!!!
· Mahala Manzi
·  The base camp can only be reached with 4x4 vehicles or high clearance 2 x 4 diff lock bakkies.

· Stapleier sal reël met lede wat bakkies het om ander te help, niemand hoef dus te stap van die parkeerarea na die basis kamp nie tensy jy wil.

· Iets oor die stap: 

· This hiking trail is situated on a 2000 he Game Farm, 60 km from Stoffberg. More than 20 game species and over 200 bird species to be seen. Mountainous, panoramic views, a big variety of terrain, indigenous bush and interesting rock formations. Lots of rock pools for swimming. The trails are average to difficult. Excellent bird watching, game viewing and unforgettable star gazing at night.
3.  
Roetes voorgestel vir 2012:  
	Jan
	Groenkloof
	Jaarvergadering
	

	Feb
	Angels Wing
	Basis
	Clarens      350km

	Maart
	Injasuti
	Kamp
	Drakensberg     450 km

	April
	Swartberg
	Rugsak
	Oudtshoorn

	Mei
	Visrivier
	Rugsak
	

	Junie
	
	
	

	Julie
	
	
	

	Aug
	Bokkraal
	
	Groot Mariko  230 km

	Sept
	Otter
	Rugsak
	

	Okt
	Otter
	
	

	Nov
	Kingdom
	Basis
	Witbank

	Des
	
	
	


Bogemelde is werklik net `n rowwe plan van Ndaba Bestuur om net solank iets op papier te kry vir volgende jaar. En almal moet asseblief besef: Dit is NIE net Bestuurslede se verantwoordelikheid om te beplan en te besluit watter roetes gestap gaan word nie, elke lid moet asseblief `n bydrae lewer en hulle idees en voorstelle aan Bestuur bekend maak. Elke bydrae sal werklik waardeer word, ons is altyd op soek na nuwe roetes om te stap.

 De Wagendrift, Summit, Hebron, Hadeda Falls, Kranskloof, Ithaba en Eagle Cove word ook voorgestel. – daar sal moet vasgestel word of hulle nog bestaan.

4.  
Roete plekbesprekings:  

Amanda Louw

082 892 3406



012 654 3315


amandam@lantic.net (verkieslik e-pos)

Let wel: 
  


· Vind uit of daar plek op die roete is, bel of e-pos vir Amanda!!!!.

· Betaal dan jou geld in (jou naam EN die staproete as verwysing by jou betaling asb!!! daarsonder is jou plek op die stap nie gewaarborg nie )

· Slegs die volle bedrag wat vereis word vir `n staproete sal aanvaar word, geen deposito’s nie asseblief (tensy dit spesifiek so vermeld word deur Bestuur). Slegs wanneer volle betaling vir die roete gedoen is, is bespreking finaal.

· As jy betaal het vir ‘n stap het jy onderneem om die stap te gaan stap. Geen gelde sal aan jou terugbetaal word, tensy iemand anders in jou plek kan gaan nie.

· E-pos of faks bewys  van betaling. SMS sal ook goed wees.
__________________________________________________________________________________________
Laaste woordjie:

“Ons huis op stelte wieg in die koue nagwind

Nogtans is dit waar elkeen `n slaapplekkie vind

Warm en knus in kameraderie omvou

Lê ons dertien en weet dat ons vir altyd sal onthou

Hierdie tye van saam lag en saam hardepad stap

Herinneringe wat niemand van ons weg sal kan vat”
Ndaba groete, Annetjie
